
వ్రేలెడు వారును ◆ విస్మయం బొదవ

నరములు ద్రెంచి కి ◆ న్నెర తంతులకును

నిరవుగాఁ గూర్చి వా ◆ యించెడివారు

తల లుత్తరించి త ◆ త్పాద పంకజముఁ

జలియింప కర్థిపూ ◆ జలు సల్పువారు

నైన సాధకుల నం ◆ తంతఁ గన్గొనుచుఁ

దాను వసించి మో ◆ దమున నారాత్రి

యా పురంబున నుండి ◆ యమ్మఱు నాఁడు

రేపాడి గదలి ధా ◆ త్రీస్థలిం బొదవ

నెసఁగు ద్వారాపురి ◆ కేగినాఁడందు

వసియించి మఱునాఁడు ◆ వనజ బాంధవుఁడు

పొడుపు గుబ్బలిమీఁదఁ ◆ బొడచూపువేళఁ

దడయక శిష్యులుఁ ◆ దానునుం గదలి

చనిపురంబులు నూళ్లు ◆ జగతీ ధరములు

వనములు నదులు దే ◆ వాలయంబులును

మనమారఁజూచుచు ◆ మరి యనుష్ఠాన

ధనుల నానావిధ ◆ దర్శన స్థలులఁ

బరమయోగులను ద ◆ ప్పక తాపసులను

పరధర్మ [1]రతులను◆. బహుకళావిదుల

యతివరులను సోమ ◆ యాజులఁ బాశు

పతులను బతిభక్తిఁ ◆ బరగు సాధ్వులను

వితత మంత్రాగమ ◆ వేదుల నీతి

చతురుల శంభుపూ ◆ జాపరాయణుల

నరుదారఁ గనుఁగొన్చు ◆ నమ్మీననాథుఁ

డురువీచిసంఘట్ట ◆ నోద్ధరాజీవ

రాజిపరాగాను ◆ రంజిత పక్ష

రాజమరాళ చ ◆ క్రక్రౌంచమిథున

కలకలాలాప సం ◆ గతి విలసిల్లు

సరయువు పొంతను ◆ జాలఁ బరిఘల

నట్టళ్ల నలవరు ◆ లగుకవాటముల

గట్టివౌ కోటల ◆ ఘన గోపురముల

మలయు పతాకల ◆ మణితోరణముల




	↑ ధర్మపరుల శాస్త్రాయితుల.

		 ఈ పేజీలో చివరి మార్పు 11 మార్చి 2021న 11:51కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

